
Визија 
Во нашата визија се залагаме за иднина во која граѓаните имаат висок квалитет на живот, 
а Северна Македонија е развиена демократија во која има еднакво учество на жените и 
мажите на извршни јавни позиции, сиромаштијата и класните разлики се сведени на 
минимум, работничките права се почитуваат, каде има владеење правото и правната 
држава и се почитуваат европските вредности. 

  

  

“Мисијата на Асоцијацијата е да ги промовира и поддржува 
демократските процеси, да придонесува за инклузивен, праведен и 

одржлив развој преку истражувања, анализи и предлози на прогресивни, 
праведни и родово освестени јавни политики почитувајќи ја 

партиципативната култура.”  

  



  
Цели 

• Поддршка на ненасилни, инклузивни, партиципативни, родово освестени 
демократски промени во Северна Македонија 
• Подобрување на квалитетот на животот и придонес за праведен и одржлив развој 
• Анализа на постојни политики и развој на иновативни предлози за праведно 
унапредување на процесите во општеството 
• Регионална и меíународна соработка при развој на прогресивни јавни полиитки 
• Едукација за праведни јавни политики на прогресивни млади граíани 

 

Вредности  
Bредностите се водечка основа и стандард на работење на Асоцијацијата. Bредностите се 
вградени во сите иницијативи кои ги спроведува центарот и се очекува од сите вработени 
и соработници да ги почитуваат и да се раководат од истите. Донесувањето на одлуки, 
како и проценката на одредени општествени состојби и ситуации исто така се гледаат низ 
призмата на вредностите на Центарот.  
 
Наши вредности се следниве: 
Праведност - Γи промовираме и практикуваме принципите на праведност, еднаков 
третман и можности, почитувајḱи ги индивидулните потенцијали. Промовираме 
социјална инклузија, интеграција и кохезија. 
Мултикултурализам – Културната разновиднст ја сметаме за предност и се залагаме таа 
да се осигура во сите наши интерни процеси и застапуваме да се практикува во сите 
општествени процеси. 
Вклученост на жени – Обезбедуваме вклученост на повеḱе од 50% жени во сите наши 
процеси и активности како и извршни функции. 
Транспарентност – Практикуваме и застапуваме отворен, транспарентен и одговорен 
начин на работење и однесување. 
Отчетност – 3а сите наши активности и иницијативи отчетно ги известуваме нашите 
основачи, раководни органи, парнерите и соработниците, инстититуциите, како и 
пошироката заинтересирана јавност. 
Интегритет -Делуваме независно, професионално и со највисоки морални и етички 
принципи за постигнување на однапред зацртаните стратешки цели. 
Партнерство и соработка - обезбедуваме вклученост и соработка во процесите на 
донесување одлуки со сите релевантни чинители. Градиме партнерства кои 
придонесуваат кон заштита на јавениот интерес. 
 
 
 
 
 
 



Главни активности во 2023 година 

1. Академија за јавни политки – од идеја до реализација 

Академијата за јавни политики се имплементираше како интервенција за развој, 
подигање на свеста околу одредени општествени состојби како и градење на капацитети 
за дејствување кај учесниците. 
Главна цел беше да се унапредат знаењата и вештините на младите лидери за 
упревување со процеси и донесување на јавни политики. 

Преку одржување на 4 тематски единици,  младите прогресивни учесници на возраст од 
21-29 години научија како да создададат платформа за реализација на своите идеи за 
подобро општество (идеја, вмрежување, финансирање, комуникација). 
Во текот на 4те тематски единици учесниците се стекнаа со знаење и вештини на 
следниве прашања/теми: 
• Како креирам идеја? 
• Што значи да се вмрежам и добијам поддршка за мојата идеја? 
• Како да обезбедам финасии за мојата идеја? 
• Како да ја информирам широката и засегнатата јавост за мојата идеја? Како да 
подготвам комуникациска стратегија? 

Времетраење на академијата: Академијата се организираше во период од 6 месеци 
(Април- Ноември) 

Начин на спроведување на академијата: Академијата се одржа во формат на 
интерактивни работилници. Пристапот на обучуваите беше отворен, односно имаа свој 
дел за презентација на содржините со простор за прашања и дискусии од страна на 
учесниците. Сесиите содржеа 70% вежби низ кои учесниците можеа да ги употребат 
стекнатите знаења и диретно да се стават во ситуација на донесувачи на одлуки или 
лидери кои треба одредена идеја да ја преточат во јавна политика која ќе служи на 
јавниот интерес. Дополнително во две тематски единици беа вклучени и инспиративни 
говорници кои  ја подигнаа мотивираноста на учесниците и ги потикнаа на дејствување 
во својата околина. Во групата на учесници имаше застапеност на мажи и жени како и 
различни етнички заедници. 

Постигнати цели: Беше обезбедено знаење и простор учесниците да ги применат 
стекнатите знаења и практични вештини кои ќе ги зајкнат за понатамошно дејствување и 
залагање за прогресивни јавни политики кои го застапуваат јавниот интерес. 

Линк: https://siga.org.mk/project/akademija-za-javni-politiki-od-ideja-do-realizacija/ 

https://siga.org.mk/project/akademija-za-javni-politiki-od-ideja-do-realizacija/


2. #Future is Feminist 

Опис на програмата: Програма Future is Feminist (Иднината е феминистичка) 
претставува сет на обуки за млади и инспиративни девојки и жени кои се спремни да 
учат, напредуваат, водат и служат на демократските процеси и сакаат развој на нивната 
кариера во бизнисот или политиката. 

Профил на учеснички 

Млади прогресивни девојки и жени на возраст од 21 – 29 години кои сакаат да 
напредуваат во својата кариера и кои имаат прогресивни ставови и вредности. 

Преглед на тематски целини 

 Интегритет и управување со човечки ресурси 

 Репутација и управување со буџет 

 Управување со приоритети и време 

 Принципи на женско владеење и јавност 

 Начин на спроведување на програмата 

Програмата се реализираше во формат на интерактивна работлница. Пристапот на 
обучувачите беше отворен, односно обучувачите има свој дел за презентација на 
содржините со простор за прашања и дискусии од страна на учесничките. 

Обуката за учесничките обезбеди разбирање и вештини за управување со човечки 
ресурси, буџет, приоритети и време, како и продлабочени знаења за принципите на 
женското владеење. 

Оваа програма се разликуваше од обуки на други теми поради тоа што допираше до 
лични и политички прашања.  Обуката се фокусираше на четирите клучни 
карактеристики: знаење, ставови, вештини и навики. Токму затоа пред обуката беше 
направена проценка на потребите на учесничките, а обуката беше дизајнирана да биде 
флексибилна и да успее да ги опфати сите прашања, како и во исто време да ги 
пресретне потребите на учесничките. 

Времетраење на обуката: Во период од 6 месеци (Април- Ноември) одржани  4 
тематски единици во траење од 2 дена или вкупно 8 работни дена. 

Постигнати цели: Беше обезбедено знаење и простор учесничките да ги применат 
стекнатите знаења на обуката, да ги преиспитаат своите ставови како и да разменат 



искуства. Се детектираат и обучија млади девојки и жени кои ги зајакнаа своите 
лидерски вештини за да го менуваат општеството кон подобро. 

Линк: https://siga.org.mk/project/programa-future-is-femnist/ 

3. Иницијатива – Конструктивни политики 

Иницијатива – Конструктивни политики 

Со цел повторно да се воспостави довербата во нашите демократски институции – 
слободниот печат, граѓанското општество, парламентите и владите на репрезентативните 
демократии – постои потреба да се промовира демократски дијалог и политички процес 
кој повеќе одговара на потребите и очекувањата на луѓето од вклучување и застапеност, 
за кое што во 2023 година беа реализирани активности за  „Иницијатива – Конструктивни 
политики“. 

Вредности 

Конструктивната политика е вкоренета во нашите основни вредности: интегритет, водени 
од решенија, базирани на наука, одговорност, непартиска, понизност, вклученост. 

СИГА верува дека политиката треба да и служи на заедницата.  

Сметаме дека политичарите треба да се борат против проблемите, а не едни со 
други. 

За да ѝ служиме и да ја претставуваме нашата заедница, конструктивните политичари се 
залагаат за: 
• Долгорочна и напредна политика; 
• Учество и заедничко создавање; 
• Интердисциплинарна; 
• Автономија 
• Транспарентност 
• Практично 
• Мирна, позитивна комуникација со почит; 
• Меѓупартиска соработка; 
• Деескалација на конфликтот; 
• Користење на технологијата како сила за добро. 

https://siga.org.mk/project/programa-future-is-femnist/


Со активностите спроведени во 2023 година се даде поддршка на некои од основните 
вештини потребни за практикување на конструктивна политика: 

• Слушајте ги луѓето; 
• Вклучувајте во партиципативно креирање политики; 
• Разбирање на системско размислување, операционализација на 
интердисциплинарноста; 
• Применувајте ненасилна комуникација – дури и ако не се согласувате; 
• Осмелувајте се да бидете поинакви, прифаќајќи ја автономијата; 
• Инвестирајте во грижа за себе, управување со времето и ментално здравје – 
политичарите се луѓе, прво; 
• Бидете позитивен глас на социјалните медиуми; користете платформи за социјални 
медиуми за зајакнување на демократијата, а не за нејзино поткопување; 
• Градење политики засновани на наука и податоци; 
• Конструктивно ангажирање со новинарите; 
• Да бидат лидери засновани на вредности; 
• Вклучете се во доживотно учење, информирано со повратни информации и 
размислувања. 

Цел: Конструктивната политика е платформа за промени, вооружувајќи ги новите 
политичари со алатките што им се потребни за да бидат конструктивни претставници, 
помагајќи им да и служат на својата заедница, да работат заедно за да ги решат големите 
проблеми на денешницата и утрешниот ден и на крајот: градење на доверба. 

Конструктивна политика е иницијатива на Пријателот на Европа, која има за цел да стави 
крај на ќор-сокакот преку својата иницијатива за европски млад лидер, мобилизирајќи ги 
талентите и неконвенционалните политички умови на својата мрежа за да истражат како 
Европа може да ревитализира конструктивен политички дијалог. Вклучувајќи ги 
граѓаните, политичарите и медиумите, програмата Конструктивна политика има за цел да 
изгради изгорени мостови и да стави крај на играта на обвинување, поттикнувајќи богата 
дискусија за тоа како да се намали поларизацијата и да се врати арената за 
конструктивен дијалог. 

Конструктивната политика беше претставена на јавноста преку еднодневната обука на 
која беа презентирани и дискутирани сите основи и модели на работа. Од активностите 
на членовите и партнерите сите достигнувања се чуваа во документот за конечниот 
резултат кој беше развиен и споделен со учесниците, но и со јавноста. 

Линк: https://siga.org.mk/project/inicijativa-konstruktivni-politiki/ 

https://siga.org.mk/project/inicijativa-konstruktivni-politiki/


 

 

4. Истражување за ефектите на инфлацијата врз 
сиромаштијата во Северна Македонија 

 
Во 2023 година се спроведе Истражување за ефектите на инфлацијата врз 
сиромаштијата во Северна Македонија. Студијата ја анализираше апсолутната 
сиромаштија, дефинирана како број на лица што живеат со приходи пониски од одредено 
номинално ниво на средства, кое се нарекува праг на сиромаштија.  
Економскиот истражувач Бранимир Јовановиќ, на Панел дискусијата „Достоинствен 
живот или преживување?“ по повод одбележување на Меѓународниот ден за 
искоренување на сиромаштијата, 17 октомври, во организација на Македонската 
платформа против сиромаштија, ја презентираше Студијата „Влијанието на 
инфлацијата врз сиромаштијата во Република Северна Македонија”,  на Асоцијацијата 
за инклузивен и одржлив развој СИГА, а со поддршка и во партнерство на Фондацијата 
Фридрих Еберт. 
 
Економскиот аналитичар Јовановиќ, презентирајќи ја студијата истакна дека екстремната 
сиромаштија во 2022 година пораснала за околу 14 илјади лица, за 2023 година во 
најдобриот случај минимално ќе се намали, а во најлош случај ќе порасне за 
дополнителни 14 илјади лица. Тој посочи дека умерената сиромаштија во 2022 година 
пораснала за 56 илјади лица, за 2023 година во најдобриот случај ќе порасне за нови 21 
илјада, а во најлош за 101 илјади граѓани. Јовановиќ информираше дека причините за овие 
бројки лежат во тоа што скокот на цените го надминува растот на приходите на луѓето. 
 
Препораките беа Владата да преземе мерки за ограничување на растот на цените и за 
покачување на приходите, за намалување на екстремната сиромаштија и потребата да се 
зголемат сите видови социјални издатоци - социјална помош, детски додаток и пензии за 
онолку колку што изнесува инфлацијата. Додека пак, за намалување на умерената 
сиромаштија, треба да се зголемат платите во јавниот сектор и минималната плата барем 
за колку што е инфлацијата и алтернативно, да се воведе специјален анти-кризен 
надоместок. 
На панел дискусијата, учество зедоа исто така и  вицепремиерот задолжен за економски 
прашања, координација на економските ресори и инвестиции Фатмир Битиќи, 
потпретседателот на Советот на ССМ за приватен сектор и претседател на СГИП Иван 
Пешевски, претседателот на Собранието на Организацијата на работодавачи Ангел 
Димитров и економскиот истражувач Бранимир Јовановиќ којшто ја изготви и 
презентираше студијата „Влијанието на инфлацијата врз сиромаштијата во Република 
Северна Македонија“, издание на СИГА и ФЕС. 
 



Претседателката на Македонската платформа против сиромаштија Билјана Дуковска пред 
присутните претставници од институциите, невладиниот сектор и економските 
аналитичари сподели препораки што треба да се направат за општествата да бидат 
ослободени од сиромаштија, а крајната цел е целосно да се елиминира сиромаштијата 
преку создавање услови за сите да живеат достоинство. 
 
Студијата претставува пример за креирање на политики базирани на докази што ќе 
продолжиме да го правиме. Системските решенија се нужни за стабилност и предвидлив 
развој, но истовремено ги заштитуваат најранливите, оние чии права први и најлесно се 
повредени во време на криза или политички премрежја. 
 
Линк: https://epale.ec.europa.eu/mk/blog/analiza-infalacijata-i-siromashtijata-procenka-na-
efektite-od-poskapuvanata-vo-2022-i-2023 
 

 

5. Анализа за ефектите и оджливоста на социјалната реформа 
2019 

 
Анализа за ефектите и оджливоста на социјалната реформа 2019, покажа дека има 
позитивни резултати од социјалната реформа од 2019, но таа треба посилно да продолжи. 
Експертите кои беа ангажирани преку СИГА проф. д-р Ванчо Узунов од Правниот факултет 
„Јустинијан Први“  и д-р Пол Стабс се автори на Анализата „Ефектите и одржливоста на 
социјалната реформа од 2019 година во Република Северна Македонија“, која беше 
презентирана во Скопје, во организација на Фондацијата Фридрих Еберт - Канцеларија 
Скопје и Асоцијација за инклузивен и одржлив развој (СИГА). 
 
Како што истакна проф. д-р Ванчо Узунов, има јасни резултати од социјалната реформа од 
2019 година, а тоа е дека е зголемен бројот на луѓе кои се корисници на социјалната 
помош, зголемена е сумата на пари што ја добиваат како помош, а подобрен е и начинот 
како оваа помош се дистрибуира. Недостатокот е што за пет кризни години не е драстично 
намален бројот на луѓе кои живеат во сиромаштија. „Реформата не треба да запре, туку 
уште посилно да продолжи“ - проф. д-р Ванчо Узунов од Правниот факултет „Јустинијан 
Први“. Како што потенцираше, согласно анализата, во последниот период на инфлација, 
сиромашниот дел од населението бил во малку полоша состојба од останотото население. 
 
Според д-р Пол Стабс, социјалната реформа во Северна Македонија во 2019 година била 
една од најамбициозните и највизионерските реформи во регионот, бидејќи воведе 
бенефиции за најсиромашните во општеството, даде поддршка на децата и семејствата и 
воведе реформи во социјалната заштита. Според д-р Пол Стабс во време на ковид кризата 
и инфлација можеби се лимитираа ефектите од реформата, но воедно токму кризата ја 
покажа флексибилноста на овие реформи, рече д-р Стабс. 
 

https://epale.ec.europa.eu/mk/blog/analiza-infalacijata-i-siromashtijata-procenka-na-efektite-od-poskapuvanata-vo-2022-i-2023
https://epale.ec.europa.eu/mk/blog/analiza-infalacijata-i-siromashtijata-procenka-na-efektite-od-poskapuvanata-vo-2022-i-2023


„Социјалната политика не е товар, туку инвестиција во општеството и секогаш 
може и треба да се најдат финансиски средства за да се овозможат услуги за 
најранливите.“ 
 
Претседателот на СИГА, Душан Томшиќ посочи дека после четири до четири ипол години 
од менувањето на законите за социјалната и детската заштита, денес имаме шанса да 
видиме дали реформата оди во добар правец. „Процесот на реформа беше навистина 
голем. Се сменија законите за социјална заштита, се воведе правото на гарантирана 
минимална помош, се изменија законите за детската заштита и се воведе универзален 
детски додаток. Се отиде силно кон развој на социјалните услуги и тоа во услови на ковид 
криза, при што имаше и одредени фактори кои делуваа негативно во делот на потполната 
имплементација на овие законски решенија.“ 
 
Линк: https://mia.mk/en/story/ анализа-има-позитивни-резултати-од-социјалната-
реформа-од-2019-но-таа-не-треба-да-запре-туку-уште-посилно-да-продолжи 

 
 

6. Girls' Leadership Initiative за зајакнување на заедницата 

 
Лидерската иницијатива за девојчиња за зајакнување на заедницата е програма која 
имаше за цел да зајакне 15 млади девојки на возраст од 21-29 години од Источниот регион 
во Северна Македонија, со специфичен фокус на општините Кочани, Пробиштип, Виница 
и Чешиново-Облешево.  
 
Одлуката да се даде приоритет на Источниот регион се заснова на препознавање на 
уникатните предизвици и ранливости со кои се соочуваат младите девојки во овие 
претежно рурални области. Во Источниот регион, младите девојки често наидуваат на 
ограничени можности и специфични пречки во споредба со нивните урбани колеги. 
Регионот се соочува со висок ризик од миграција бидејќи многу млади луѓе, вклучително 
и девојчиња, бараат подобри економски изгледи во поголемите градови или во странство. 
Покрај тоа, Источниот регион се бори со високата стапка на невработеност, што 
претставува значителни предизвици за младите девојки кои бараат економско 
зајакнување и стабилна егзистенција. Недостатокот на различни економски можности во 
руралните области дополнително ги маргинализира и го попречува нивниот пристап до 
ресурси за личен развој и развој на заедницата. Дополнително, активизмот на НВО во 
Источниот регион е релативно понизок отколку во урбаните области, што резултира со 
ограничен пристап до ресурси и иницијативи водени од заедницата. Иницијативата за 
лидерство на девојки ја препозна итноста за обезбедување можности за зајакнување и 
градење капацитети за поттикнување активно граѓанство и ангажман во заедницата. 
 
Преку насочени и инклузивни пристапи, Иницијативата за лидерство на девојки имаше за 
цел директно да се справи со овие предизвици. Мерката ги опреми младите девојки со 
знаење, вештини и самодоверба неопходни за да се поттикнат позитивни промени и да се 



направи трајно влијание во нивните заедници. Со негување на нивниот лидерски 
потенцијал, иницијативата негува култура на активно граѓанство и ангажман во 
заедницата, инспирирајќи нова генерација на женски лидери кои стануваат примери и 
ментори за другите. 
 
Во текот на 7-месечната програма, учесничките се вклучуваат во различни активности, 
работилници и програми за менторство за да научат за развојот на заедницата, 
принципите на лидерството, управувањето со проекти и ефективни комуникациски 
стратегии, поддржани од 6 обучувачи, експерти и лидери на заедницата. Иницијативата 
посебно ги вклучи младите девојки од обесправени средини и различни ранливи 
заедници, како што се оние со висок ризик од миграција, самохрани мајки, девојчиња 
Роми, жртви на насилство и девојчиња со попреченост. 
 
Целта на мерката беше да ги развијат нивните лидерски вештини, да имплементираат 
проекти во заедницата, да промовираат економски можности, да ги зајакнат мрежите и да 
се залагаат за родова еднаквост и социјална вклученост.  
 
Програмата се исплементираше преку четири пакети на активности:  
1)   развој и обука на програми 
2) преглед на релевантни документи од областа на вработувањето и локалниот економски 
развој 
3) социјална ревизија и  
4) застапување и активности за комуникација и промоција. 
 
Програмата започна да се реализира од септември 2023 година, а ќе се реализира до 15 
април 2024 година, со грантова поддршка од Германското друштво за меѓународна 
соработка – ГИЗ, како дел од регионалниот проект „Социјално вклучување на ранливите 
групи на Западен Балкан“. 
 
Линк: https://mia.mk/en/story/ повик-за-младите-жени-и-девојки-од-источниот-регион-
да-учествуваат-во-едукативна-програма-за-јакнење-на-лидерските-способности  

 
 

Здружение на граѓани  

